
Annotasiya: Bugungi kunga  kelib,  butun  jahonda  moliyaning  deyarli barcha 

qismlari raqamli texnologiyalarga asoslangan koʻrinishga oʻtib  boʻldi.  Raqamli  

iqtisodiyot  yoʻlga  qoʻyilmagan  soha  oʻz-oʻzidan  tanazzulga  uchraydigan  bugungi  

zamonda  jamiyatning deyarli har bir aʼzosi raqamli texnologiyalarning aʼzosi boʻldi. 

Moliya va bank tizimida raqamli texnologiyalardan foydalanish turli xil buyruqbozlik, 

korrupsion harakatlar va ortiqcha vaqt sarfini kamaytirishga yordam beradi. 

Kalit soʻzlar: raqamli iqtisodiyot, tijorat banklari, intensiv rivojlanish, axborot, 

moliya, bank, korporativ mijozlar, internet banking, elektron tijorat. 

Moliya tizimini raqamlashtirish tushunchasi 1995-yili Massachusets Universiteti 

amerikalik olimi Nikolas Negroponte tomonidan aniqlab berilgan. Olim axborot-

kommunikatsiya texnologiyalarini intensiv rivojlanishi ortidan eski iqtisodiyotdan 

yangi iqtisodiyotga oʻtishda, qanday oʻzgarishlar roʻy berishi mumkinligini aytib 

oʻtgan. 

Moliya tizimida raqamli texnologiyalarni joriy etish – bu xoʻjalik faoliyatini 

yuritish boʻlib, bunda ishlab chiqarish va xizmat ko`rsatishdagi asosiy omil raqamlar 

koʻrinshidagi maʼlumotlar boʻlib, katta hajmdagi axborotlarni qayta ishlash va shu 

qayta ishlash natijasini analiz qilish yordamida har xil turdagi ishlab chiqarish, xizmat 

koʻrsatish, texnologiyalar, qurilmalar, saqlash, mahsulotlarni yetkazib berishda oldingi 

tizimdan samaraliroq yechimlar tadbiq qilishdir. Yaʼni, raqamli iqtisodiyot bu onlayn 

xizmatlar koʻrsatish, elektron toʻlovlar amalga oshirish, internet savdo va boshqa 

turdagi sohalarni raqamli kompyuter texnologiyalarini rivojlanishi bilan bogʻliq 

faoliyatdir. 

Raqamli texnologiyalar rivojlanishining asosiy elementi sifatida elektron tijorat, 

internet banking, elektron toʻlovlar, internet reklama, shuningdek internet oʻyinlari 

koʻriladi. Axborot texnologiyalarini rivojlanishi va tadbiq qilinishi evaziga kundalik 

hayotimizda juda koʻplab qulayliklar paydo boʻlmoqda. Deylik ovqatlanmoqchimiz, 

lekin uni tayyorlashni xohlamaymiz, shu onda raqamli texnologiyalar yordam beradi. 

Internetdan uyga ovqat yetkazib berish xizmati orqali xohlagan taomni onlayn 

buyurtma qilishimiz mumkin. Yoki doʻstimizga pul oʻtkazishimiz kerak, bunda bank 

yoki moliya muassasalariga borishga hojat yoʻq, biz pulni mobil bank orqali 

oʻtkazishimiz mumkin. Shu kabi koʻplab xizmat turlarini onlayn, smartfon yoki 

kompyuter orqali amalga oshirishimiz mumkin. 

Moliya tizimida raqamli texnologiyalarni    joriy    etish    orqali    bir qancha     

afzalliklarga erishish mumkin. Axborot-kommunikatsiya texnologiyalarining  

rivojlanishi,  zamonaviy texnologiyalarning hayotimizga tadbiq etilishi har bir inson 

hayotida koʻplab ijobiy imkoniyatlar    berishi    mumkin.    Raqamli texnologiyalar   

rivojlanishi   ortidan   inson, unga kerakli xizmatdan tezroq foydalanishi, internet orqali 

oʻziga kerakli mahsulotlarni arzon     sotib     olish     bilan     koʻplab     pul mablagʻlarini    

tejashi    mumkin.    Masalan biron   bir   kitobning   elektron   koʻrinishda sotib  olish  

Sizga,  shu  kitobni  chop  etilgan koʻrinishini    sotib    olish    ancha    arzonga tushishi    

mumkin.    Yoki    boʻlmasa    oddiy isteʼmolchi   oʻzi   ham   tadbirkor   boʻlishi, 

uyidan chiqmagan holda onlayn savdo-sotiq bilan shugʻullanishi mumkin. Bank tizimi 

koʻp hollarda konservativ tizim boʻlib kelgan, bu tizimga kirish uchun nobank 

raqobatchilar uchun yuqori toʻsiqlar   mavjud   bo`lgan.   Ammo   bulutli, mobil,  

ijtimoiy  va  analitik  texnologiyalarga asoslangan     raqamli     texnologiyalar bu 

toʻsiqlarni    ancha    kamaytirishga    erishdi. Bank tizimida innovatsiyalarni 

kuchaytirish maqsadida koʻplab mamlakatlarning tartibga  soluvchi  organlari  tizimda  

faoliyat olib    borish    uchun    yengilliklarni    joriy qilishdi.    Natijada    eski    

tizimdan    farqli oʻlaroq,    toʻliq    raqamli    texnologiyalarga asoslangan moliyaviy 

tashkilotlar mijozlarning talablarini yangi va murakkab usullarda  zudlik  bilan  

qondirib,  mijozlarini oʻzlariga    qaratmoqdalar.    Bularga    misol qilib,e-tijoratning 

yetakchilari -Yevropadagi    Tesco,    Osiyo-Tinch    okeani hududida   Rakuten   va   

AQShda   Walmart bank  tizimiga  kirib  keldi.  Hozirgi  paytda dunyo boʻylab 

tadbirkorlar, hatto an’anaviy banklarning oʻzlari ham to`liq raqamli bank yoki 

neobanklar tashkil qilishmoqda. BankMobile,  Number   26,  Atom,  ZenBanx and 

NuBank kabilar bunga misol boʻla oladi. Ushbu neobanklarning umumlashtirib 

turuvchi    yagona    jihati    ularning    taklif qilayotgan xizmatlari raqamli 

texnologiyalarga asoslanganligidir. Mamlakatimizda   ushbu banklardagi 

transformatsiya jarayoni quyidagi yoʻnalishlarni koʻzda tutadi:  

 xarajatlari koʻp boʻlgan oddiy kassa va filiallar oʻrniga joylarda bank 

xizmatlari markazlari, sutkasiga 12 soatdan kam boʻlmagan vaqtda ishlovchi call-

markazlar, Smart-ofislar ochish;  

 Korporativ mijozlarga nafaqat biznes-reja tuzishga konsultatsiya xizmatlari, 

balki biznesni ochishga tayyor biznes-reja tayyorlab berishdan biznesni yuritish 

jarayonigacha olib borish xizmatlarini, anderrayting xizmatlarini joriy qilish;  

 IP-telefoniyani joriy qilinishi, CRM tizimini mukammallashtirish, 

mijozlarga 24/7 oʻziga-oʻzi xizmat qilish markazlarini kengaytirish, muammoli 

kreditlarni bartaraf qilish Soft collection tizimini yaratish, kredit anketalari va 

anderrayting ma’lumotlar bazasini yaratish. 

Bu boradagi jarayonlarni kengaytirish maqsadida 12 may 2020 yildagi PF5992-

sonli “2020-2025 yillarga mo`ljallangan Oʻzbekiston Respublikasi Bank tizimini isloh 

qilish strategiyasi toʻgʻrisida”gi Prezident farmoniga muvofiq joriy yildan boshlab, 

banklar transformatsiya jarayonlari oʻtkazilishi belgilab qoʻyilgan. Farmonga muvofiq 

zamonaviy texnologiyalarni joriy qilish, kontaktsiz toʻlovlar soni va qamrovini 

kengaytirish, avtomatlashtirilgan skoring tizimi, raqamli identifikatsiyalash, kredit 

konveyyeridan keng foydalanish, raqamli bankning tamoyillariga asoslangan biznes-

modellarini joriy etish belgilandi, shuningdek, Oʻzbekistonda birinchi raqamli 

“AnorBank” tashkil qilinib, oʻz faoliyatini 2021 yildan boshladi. Fikrimizcha, raqamli 

iqtisodiyotning rivojlanishini bank moliyaviy xizmatlaridagi rivojlantirish maqsadida 

quyidagi masalalarni hal etish lozim: 

-banklar iqtisodiyotning lokomotivi vazifasini yanada rivojlantirib ildamlangan 

harakatga oʻtishi va moliyaviy xizmatlarni raqobat ustunliklari, ixtisoslashuvi va oʻsish 

nuqtalarini inobatga olgan holda shakllantirishi va amalga oshirish kerak;  

-banklar tijorat tashkiloti ekanligi, eng avvalo, tijoriy maqsadni koʻzlashi hamda 

bozor mexanizmlari asosida ish tashkil etilishi lozim;  

-banklarning asosiy faoliyatidan tashqarida boʻlgan vazifalarni bajarishi kabi 

holatlarini oldini olish zarur. 

